
պարոն Ա. ՋԱՆՋՈՒՂԱԶՅԱՆԻՆ
Հարգելի պարոն Ջանջուղազյան
Ի պատասխան Ձեր 30.08.2018թ. թիվ 04/5-2/15694-18 գրության տեղեկացնում եմ, որ ՀՀ տրանսպորտի, կապի և տեղեկատվական տեխնոլոգիաների նախարարությունն իր իրավասության սահմաններում Հայաստանի Հանրապետության և Վերակառուցման և զարգացման եվրոպական բանկի միջև 2012թ. նոյեմբերի 23-ին ստորագրված «Հայաստանի հյուսիսային սահմանակետերի արդիականացման ծրագիր» վարկային համաձայնագրի ժամկետը երկարաձգելու մասին նամակի նախագծի վերաբերյալ  առարկություններ չունի:
Միաժամանակ, կարևորելով Հայաստանի Հանրապետության հյուսիսային միջանցքի արդիականացման ծրագրի՝ Հայաստանի Հանրապետության և Վրաստանի պետական սահմանի «Սադախլո-Բագրատաշեն» անցման կետի տարածքում Դեբեդ գետի վրա նոր կամրջի կառուցման բաղադրիչի իրականացումը և հաշվի անելով, որ վարկային համաձայնագրի ժամկետի երկարաձգման անհրաժեշտությունն առաջացել է հայկական կողմից անկախ պատճառներով, խնդրում եմ Վերակառուցման և զարգացման եվրոպական բանկի հետ քննարկել վարկային համաձայնագրով նախատեսված պարտավորության վճարները չկիրառելու հնարավորությունը:   

Ա. ՀԱԿՈԲՅԱՆ

